
Openbaring 26 ontvang deur Daniel op 8 September 2018 

“MY Gebod van naasteliefde MY kneg, beteken nie die 
uiterlike emosielose verskaffing van geldelike hulp aan 
jou naaste en dit is waar dit stop nie. EK het nie aan 
julle kom LIEFDE wys as JaHshua deur om vir julle geld 
te kom gee sodat julle gemaklik deur hierdie lewe kan 
gaan nie. EK handel altyd volgens MY Volmaakte 
Ewige ORDE. Daar bestaan verskillende ordes in julle 
wêreld wat nie vanuit MY gekom het nie, maar uit die 
van MY teenpool. 'n Groot voorbeeld is toe MY Volk 
IsraEL van ouds 'n menslike koning wou gehad het wat 
hulle met die vleeslike oog kon waarneem en volg. Dit 
het 'n geestelike dood tot gevolg gehad omdat die 
vlees teen die gees handel. Die vlees is julle 
gevangenskap en julle het nog altyd gekies om hierdie 
gevangenis van julle aan te hang en vir julle mooi te 
maak, so asof dit ewigheidswaarde dra. 
MY Boerevolk, MY Toets is nou oor jou uitgestrek in 
hierdie verband. 
Daar staan geskrywe: 'Elohim is GEES'. EK IS GEES, 
maar wanneer EK vir julle vermaan om MY te volg 
beteken dit dat julle steeds in julle gevangenskap 
moet bly? Nee MY kinders! Dit beteken dat julle bevry 
moet word daaruit en ook vanuit die moordenaar se 
bloedbedekte hande wat julle daar wil hou! Dit 
beteken dat julle na die Geestelike moet strewe, na 
die LIEFDE-GEES wat EK SELF is. Strewe beteken dat 
julle altyd op MY moet staatmaak om die versoekinge 
te weerstaan net soos EK in die woestyn gedoen het. 
Dit beteken dat julle LIEFDE moet word soos EK IS. MY 
OERSENTRUM is die FONTEIN VAN DIE LEWE en dit is 
waar EK julle wil hê MY kinders - in MY VADERHART. 

Julle moet MY gedurig en in alle geleenthede vra wat 
MY ORDE is sodat julle kan LEWE. MY ORDE is nie 
noodwendig die orde van julle verstand nie, want EK IS 
ALWYS en VOLMAAK. Daarom weet EK wat vir julle 
siele Goeie Voeding is of slegte dwelms en gif. Luister 
altyd na MY Stem en bewaar MY Liefdes-Wysheid se 
Raad in julle harte. Deur MY ORDE van VOLMAAKTE 
LIEFDE kan julle EWIGE VRYHEID bemeester omdat EK 
julle die mag gegee het om MY kinders te word! 

MY LIEFDE IS ENERGIE; Lewende ENERGIE wat 
onuitputlik en ook eksponensieel groei. ENERGIE is 
dus LEWENDE WERKENDE KRAG, bruikbaar om take 
te verrig vir sekere doeleindes. In die begin van die 
Skepping het EK gespreek en dit was so! EK het gesê: 
'Laat daar LIG wees!' en daar was LIG - LEWENDE 
ENERGIE in werking; LEWENDE LIEFDE. 
EK IS LIEFDE, dus EK IS die VOLMAAKTE ENERGIE! 
Wanneer MY Eienskappe van Volmaaktheid in julle 
brand, dan ontstaan daar 'n ENERGIE in julle wat 
Suiwer WIT LIG uitstraal na die sfere om julle; wat julle 
nie altyd met die menslike oog kan sien nie. Hierdie 
ENERGIE, wat EK IS, maak gesond en genees! Waarom 
dink julle het EK soveel siekes en blindes genees? Dit 

was omdat EK MY ORDE vir julle gewys het: Van julle 
kant af, het EK 'n LEWENDE-WERKENDE-GELOOF in 
MY nodig wat dan die SEWE verenig en EK die 
ALMAGTIGE, die LEWENDE VOLMAAKTE ENERGIE, 
bring MY WOORD en BELOFTES tot stand! Hierdie is 
dieselfde ENERGIE wat MY Klipwiel in Sion 
aandrywing gee wat eksponensieel in die 
Geestesrealm WERKEND momentum optel en dus LIG 
voortbring in MY Volk van die Suide. 
Daarom MY kinders, kom EK terug na MY Gebod van 
naasteliefde. Julle moet staatmaak op MY LIG-
ENERGIE om sodoende ware sielsvryheid te bekom 
binne MY VOLMAAKTHEID. Daarom het EK gesê dat 
julle nie aardse skatte moet vergader nie, maar eerder 
HEMELSE SKATTE. Naasteliefde is dus 'n ENERGIE, 
voortgekom vanuit MY. Die Verborgenhede van die 
ontelbare wesens in MY Hemele en die werking van 
hierdie LIEFDE-LIG-ENERGIE tussen hulle sal nog aan 
julle openbaar word vanuit MY HART se 
OERGRONDPOOL van VOLMAAKTE LIEFDE. 
Naasteliefde begin in die kleine deur om jouself te 
verswak om ander te versterk. Daarom staan daar 
geskrywe: "Wanneer jy swak is, is jy sterk." Hierdie 
swakheid wys daarop dat julle julleself moet laaste 
stel en dus verneder soos EK verneder was ten einde 
die GROOT DOEL van LIEFDE te bereik. Hulle wat 
nederig is, sal deur MY verhoog word in MY HEMELE - 
DIT IS MY BELOFTE! 
Naasteliefde is dus 'n DAAD voortgekom vanuit die 
LIEFDE en WYSHEID, volgens MY VOLMAAKTE ORDE, 
aangevuur deur MY WERKSAME WIL om die ERNS van 
LIEFDE-LIG-ENERGIE uit te straal met selfverloënde, 
selfvernederende GEDULD om so MY EWIGE 
BARMHARTIGHEID te ontvlam in elke liefdeskind van 
MY! 
Wanneer julle MY Gebod gehoorsaam beteken dit om 
te handel net soos EK julle gewys het. Enigiets meer as 
dit is nie binne MY ORDE nie en kan dalk 'n gevolg 
veroorsaak wat skadelik is vir die siel terwyl julle dink 
dit is goed. Daarom se EK vir julle om MY BO ALLES 
EERSTE TE SOEK om MY WIL vir julle te openbaar. 
Edel is julle wat MY LIEFDE verkies en MY LIEFDE-LIG-
ENERGIE uitdeel deur om julle werkende hande altyd 
oop te hou na ander." 
 

Esegiël 1 

1:1 IN die dertigste jaar, in die vierde [maand], op die 
vyfde van die maand, toe ek onder die ballinge by die 
Kebarrivier was, is die Hemele geopen en het ek 
gesigte van Elohim gesien. 
4 Toe het ek gekyk - en daar het 'n stormagtige Gees 
uit die noorde gekom, 'n groot Wolkkolom met 
onophoudelike vuur; en 'n glans was rondom Haar en 
uit Haar midde, Oë soos blinkende brons van vuur. 
[Wysheid van Sirah 24:4] 

5 En uit Haar midde het die gestalte van vier Wesens 
gekom, en dit was hulle voorkoms: hulle het die 
gestalte van 'n adamiet gehad; [Boekrol van Henog 
40:9; Openbaring 4:6] 
6 en elkeen het vier Aangesigte gehad en elkeen van 
hulle vier Vleuels; [Boekrol van Henog 40:2 - 10; 
JeshaJaH 37:16] 
9 hulle Vleuels was Vrou teen Haar Suster verbind. 
Hulle het nie weggedraai as hulle gaan nie; hulle het 
elkeen maar reguit vorentoe gegaan. 
10 En die voorkoms van hulle gesigte het gelyk soos 
die gesig van 'n adamiet; en al vier het die gesig van 'n 
leeu gehad aan die regterkant en al vier het die gesig 
van 'n kalf aan die linkerkant; ook het al vier die gesig 
van 'n arend gehad. [Openbaring 4:7] 
11 En hulle Vleuels het uitgesprei na boontoe; elkeen 
het twee gehad wat met mekaar verbind was, en twee 
wat hulle liggame bedek het. 
12 En hulle het elkeen reguit vorentoe gegaan; waar 
die Gees ook heen wou gaan, het hulle gegaan; hulle 
het nie weggedraai as hulle gaan nie. 
13 Aangaande die gestalte van die Wesens: hulle 
voorkoms was soos gloeiende vuurkole, soos die 
voorkoms van fakkels; die [vuur] het heen en weer 
beweeg tussen die Wesens, en die vuur het 'n helder 
glans gehad, en uit die vuur het blitse uitgeslaan. 
14 En die Wesens het heen en weer gesnel, in 
aansien soos 'n bliksemstraal. 
15 Ek het toe die Wesens nader bekyk: daar was een 
Wiel op die Aarde langs die Wesens aan elkeen van die 
vier voorkante. 
16 Die voorkoms van die Wiele en hulle maaksel was 
soos dié van 'n chrisoliet; en al vier het dieselfde vorm 
gehad; daarby was hulle voorkoms en hulle maaksel 
asof daar 'n Wiel binne-in 'n Wiel was. 

17 Na al vier kante het hulle gegaan as hulle gaan: 
hulle het nie gedraai as hulle gaan nie. 
18 En hulle vellings - dié was hoog en dié was 
wonderbaar; en hulle vellings was by al vier rondom 
vol Oë. 
19 En as die Wesens gaan, gaan die Wiele naasaan 
hulle; en as die Wesens hulle van die Aarde af ophef, 
word die Wiele opgehef. [Odes van Salomo 23:16] 
20 Waar die Gees ook heen wou gaan, het hulle 
gegaan in die rigting wat die Gees wou gaan; en die 
Wiele is gelyktydig saam met hulle opgehef, want die 
Gees van die Wese was in die Wiele. 

21 As Hulle gaan, gaan hulle; en as Hulle bly staan, 
staan hulle; en as Hulle hulle van die Aarde af ophef, 
word die Wiele gelyktydig saam met Hulle opgehef, 
want die Gees van die Wesens was in die Wiele. [1 
Konings 7:32] 
22 En oor die hoofde van die Wesens was iets in die 
vorm van 'n Koepel wat glans soos die wonderbare 
kristal, bo-oor hulle hoofde uitgesprei. [Psalm 104:2] 
23 En onder die Koepel heen was hulle Vleuels vrou 
teen suster uitgestrek; en elke man het twee gehad 

wat duskant en anderkant hul liggame bedek het. 
[Exodus 26:3] 

24 En as hulle gaan, het ek die geruis van hulle Vleuels 
gehoor soos die geruis van baie waters, soos die Stem 
van die Almagtige - 'n gedruis soos die gedreun van 'n 
leër. As hulle staan, het hulle hul Vleuels laat sak. 
[JeségiEl 10:5] 
25 En daar het 'n Stem gekom bo van die Koepel af 
wat oor hulle hoof was; as hulle staan, het hulle hul 
Vleuels laat sak. 
26 En bokant die Koepel wat oor hulle hoof was, was 
iets wat soos saffiersteen gelyk het, in die vorm van 'n 
Troon; en op die troon 'n Gestalte wat 'n beeld van 'n 
adamiet gehad het. [Psalm 99:1; Odes van Salomo 
23:18] 
27 Ek sien toe Iets met die uiterlike voorkoms van 
glansende brons; van wat soos Sy lendene gelyk het 
boontoe soos vuur, rondom in 'n omhulsel; en van wat 
soos Sy lendene gelyk het ondertoe, het ek Iets gesien 
soos vuur met 'n glans daaromheen. 
28 Soos die voorkoms van die boog wat in die 
Wolkkolom is op 'n reëndag, so het die glans rondom 
gelyk. So het die verskyning van die Beeld van die 
Glansrykheid van JaHWeH gelyk. En toe ek Hom sien, 
het ek op my aangesig geval en die Stem gehoor van 
Een wat spreek. [Exodus 23:20-23; Boekrol van Henog 
14:16] 


